
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা


স্বচ্ছ জল, যত নিম্নে চাই। মধ্যাহ্নের

রবিরশ্মিরেখাগুলি স্বর্ণনলিনীর

সুবর্ণ মৃণাল সাথে মিশি’ নেমে গেছে

অগাধ অসীমে কাঁপিতেছে; আঁকিবাঁকি

জলের হিল্লোলে, লক্ষকোটি অগ্নিময়ী

নাগিনীর মত। মনে হ’ল ভগবান

সূর্য্যদেব সহস্র অঙ্গুলি নির্দ্দেশিয়া

দিলেন দেখায়ে, জন্মশ্রান্ত কর্ম্মক্লান্ত

মর্ত্ত্যজনে, কোথা আছে সুন্দর মরণ

অনন্ত শীতল। সেই স্বচ্ছ অতলতা

দেখেছি তােমার মাঝে। চারিদিক হতে

দেবের অঙ্গুলি যেন দেখায়ে দিতেছে

মােরে, ওই তব অলােক আলােকমাঝে

কীর্ত্তিক্লিষ্ট জীবনের পূর্ণনির্ব্বাপন।




চিত্রাঙ্গদা





আমি নহি, আমি নহি, হায়, পার্থ, হায়

কোন্ দেবের ছলনা! যাও যাও ফিরে

যাও, ফিরে যাও বীর! মিথ্যারে কোরাে না

উপাসনা। শৌর্য্য বীর্য্য মহত্ত্ব তােমার

দিয়াে না মিথ্যার পদে। যাও, ফিরে যাও!

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

